
SAKRAMEMTU DI SANASHON

(konfeshon)
P. Morrison La Porte

Hesus Kristu a duna su apostelnan poder
pa pordona pika. E sakramentu di
penitensia mihdé konosi komo e sakramentu
di rekonsiliashon, konfeshon of e
sakramentu di kombershon. E sakramentu
ta konsisti di tres parti:

1. kontrishon di parti di e penitente of
duele di su akto of su pika,

2. e konfeshon serka un saserdote i e
apsolushon,

3. por ultimo penitensia i restitushon di su
pika.

E eksperensha ta hiba bo na un
kombershon interior di bo kurason. Hesus
ta deskribi e proseso di kombershon i di
penitensia den e parabolnan di e yu péerdi
den

(Lukas 15:11-24).

E penitente ta konfesa su pika dilanti di un
saserdote den konfeshonario i e saserdote
ta duna apsolushon na e
repitente su alma,
hasiendo e sefial di krus i
bisando: “Mi ta apsolv’é
bo di tur bo pikanan, na
nomber di Tata, di Yu i di
Spiritu Santu ™. Ta Kristu
Hesus pa medio di e
saserdote ta pordona e
penitente di su pika. E
penitente mester restitui
di kometé su pika of e
mester komprometé su :
mes di stop di hasi loke el a hasi ku ta kit'é
for di e amor di Dios pero tambe e
saserdote por dun’é un penitensia pa bai i
pordona esun ku el a herida, of sea pone e
penitente hasi mas orashon of hasi aktonan
di karidat ku normalmente e no tin
kustumber di hasi. (1 Pedro 4:8)

E sakramentu di konfeshon ta duna bo un
sentimentu presioso di libertat i un pas
profundo. E ta kita bo peso of bo karga di
bo akto ku bo a hasi ku ta kita bo di ta den
grasia ku Sefor Hesus. Duele, aflikshon, i
un deseo di kombershon sigui pa
remordimentu di nos pikanan ta bini pa
motibu di hendenan ku tin un kurason
arepenti.

Algun ta kere of pensa ku bo por konfesa
bo pikanan den un sekshon priva entre abo
i Dios. Komo sifuera esaki ta algu priva
entre abo i Dios so. Korda ku hende ta un
eksistensia sosial. E eksperensha di
humildat of di deshoga bo alma na un otro
hende, speshalmente eksponiendo bo
debilidat di naturalesa of pasahero i
despues pa keda aseptd pa e persona ku
bo, ta un akto di hombresa i di fe. Hafa
pordon di bo pika ta duna bo un aliento
nobo den bo bida. E ta kita un peso for di
bo kurason i for di bo mente.

E eksperensha ta bini kuné of ta trese un
sentido di gratitut grandi na nos Dios ku ta
unu generoso, yena ku amor, kompashon i
yen di mizerikordia. Un Dios ku semper bai
tei pa nos i semper bai tei pa yuda nos i
duna nos un man. Un Dios ku apesar di tur
kos tei pa nos i ta pordonda nos. No tin
nada ku por stroba nos di risibi pordon di
Dios. Den kua situashon ku bo ta of ta
bibando aden por risibi pordon di Dios.
Dios ta wardando bo i ta duna bo un
oportunidat pa rekonsilia bo mes kun’E.

Manera nos sa kaba, nos mester ta semper
limpi i puro den bista di Dios. Manera nos
sa tambe, pa nos por risibi e Kurpa i
Sanger di Kristu anto nos mester ta den
estado di grasia ku Dios. Wak por ehémpel:
Mt. 16:18-19; Lk. 24:46-47; Ech. 2:38

1420 Pa medio di e
sakramentunan di inisiashon
Kristian, hende ta risibi bida
nobo. Awor nos ta karga e bida
aki “den bestido humano”, i e
ta keda “skondi ku Kristu den
Dios.” Nos ta ainda “humano”,
opheto di sufrimentu, malesa i
morto. E bida nobo komo yu di
Dios por keda debilitd i hasta
perdé pa medio di pika.
(Katesismo di Iglesia Katoliko)

1421 Sefior Hesus Kristu, dokter di alma i
kurpa, kende a pordona pika di e paralitiko
i a restourad ku bon sald, nos ke ku Iglesia
kontinua, den poder di Spiritu Santu, su
trabou di sanashon i di salbashon: e
sakramentu di penitensia i e sakramentu di
enfermo. (Katesismo di Iglesia Katdliko)

1422 “Esnan ku aserka e sakramentu di
penitensia ta optené pordon di e grasia di
Dios pa e ofensanan kometé kontra di Dios,
i nan ta, na mes momentu, rekonsilia ku
iglesia na kende nan a herida tambe pa
medio di nan pika, kual ta keda rekonsilia
pa medio di nan karidat, pa medio di
ehémpel i pa medio di orashon i trabou pa
nan kombershon. (Katesismo di Iglesia
Katoliko)

